
P6 玩樂

■園內冷氣
充足，小朋
友不會身水
身汗。

Share Castle小車神之育成
同樣位於萬象食家 4樓的室內兒童遊樂場「Share

Castle」，有不同小朋友玩樂設施，除了波波池及巨型瀡滑
梯，亦有砌積木的地方及可在模擬廚房玩煮飯仔，整體環境
乾淨衞生，是小朋友「放電」的好地方。遊樂場最吸引之處是

可以在商場內揸兒童電動車，客人可沿着特定車道一嘗駕駛滋
味，¥80玩足20分鐘，性價比極高，家長與小朋友齊齊做車神。一

家大細北上消費的港爸Nelson稱：「好好玩，4歲嘅囝囝玩得好開心，商場空
間感充足又多餐廳選擇，我同家人一個月嚟兩次。」Share Castle店長豪哥表
示：「我哋有六成係香港家庭客，逢星期五、六、日都好多人，除咗可以揸
車，亦有得打遊戲機、玩波波池及瀡滑梯等，小朋友都好鍾意。」

主打「沉浸式」體驗的Lollypet 萌寵樂園與
深圳野生動物園合作，現場有20多種動

物與客人互動，包括羊駝、梅花鹿、青山羊、浣熊
及水豚等。萌寵樂園在深圳有兩間分店，包括位於地

鐵筍崗站的商場萬象食家，另一間位於龍崗龍城萬科廣
場。萌寵樂園萬象食家店面積約4,000平方呎，客人可
邊嘆冷氣邊與動物零距離接觸，樂園內置鮮風系統，空
氣尚算流通，深圳野生動物園專業獸醫會定期為動物檢

查，在飼養員專業指導
下，客人對園內的動物可

摸可抱，亦可花錢買
飼料餵牠們，¥20

已可買到一
份飼料。店

家主打全日不限時不限次入場，意味
客人可由早上開店後玩到夜晚關門，

門票由單人的¥89至三人的¥219，使
用美團購買更有優惠。

少女港客玩足一日

日前本報記者在閒日下午走訪萌寵樂園萬象食家
店，店長陳小姐受訪時笑指周末或假期整個商場也是港
客，並稱：「我哋嘅客人以年輕情侶、家庭客較多，有一
半以上都是香港人！」至於園內的20多種動物哪一種最
受歡迎，她回應：「近期水豚比羊駝更多客人鍾意。」另
外，園內有兩位少女港客從香港前來萌寵樂園，二人皆
是首度幫襯，之前上網做定功課，購買二人同行價錢
¥159的套票玩足全日，
每人消費¥80有找。她
們異口同聲大讚：「香港
無呢啲嘢玩，呢度最好係全
日任玩，上午玩一陣，食完
嘢飲杯嘢，再返去餵鹿餵羊
駝。」

■青山羊
Chok樣望
鏡頭。

■Lollypet 萌寵樂園有不同動物讓客人打卡。

■羊仔主動等
客人餵食，超
可愛。

■羊駝外形懵懵
哋，萌到爆。

■小朋友可
在家長陪同
下沿車道揸
車。■遊樂場有齊波波池及瀡滑梯，小朋友大滿足。

港人每逢假日爭相北上深圳「日繽
紛」，本報今次介紹位於筍崗大型商場

「萬象食家」4樓的「Lollypet 萌寵
樂園」，適合喜歡親親動物的家
庭客或情侶，最平只需¥89
已可與羊駝（草泥馬）、
梅花鹿及青山羊勁玩一
日，望實動物的可愛為
食樣，感覺超治癒！

